Ana Figueras Castellano andreak galdera egin du San Juan de Dios Ospitaleko langile bat kaleratzeari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko otsailaren 3ko 5. Nafarroako Parlamentuko Aldizkari Ofizialean.

ERANTZUNA

Izquierda Unida de Navarra-Nafarroako Ezker Batua foru parlamentarien elkarteari atxikitako Ana Figueras Castellano andreak galdera egin du San Juan de Dios Ospitaleko langile bat iraizteari buruz. Hona Osasun kontseilariaren erantzuna:

Osasunbidea-Nafarroako Osasun Zerbitzuak itunak ditu beste ospitale eta klinika pribatu batzuekin, nafarrei osasun zerbitzu hobea emate aldera. Ospitale horien artean, aipagarriak dira San Miguel klinika, San Juan de Dios klinika, Donostiako Quirón klinika, eta abar.

Osasunbidea-Nafarroako Osasun Zerbitzuak zaindu behar du zentro itundu horiek Osasunbidetik igorriak diren gaixoei ematen dieten zerbitzuaren kalitatea, eta eskatu behar du osasun publikoan eskaintzen diren kalitate-ratioak behintzat bete daitezela. Beste kontu bat da zentro pribatu horiek zer politika ezartzen dituzten erosketei, zerbitzu orokorrei, mantentze-lanei, giza baliabideei eta abarrei  dagokienez, betiere politika horiek ez badute eraginik osasun sistema publikoak igorritako gaixoei emandako laguntzaren kalitatean.

Aipatzen duzun kasuari dagokionez, Osasunbidea-Nafarroako Osasun Zerbitzuak ez du kalitate gabeziarik atzeman San Juan de Dios ospitalean ematen diren zainketa aringarrietan.

Hori jakinarazten dizut Legebiltzarreko Erregelamenduaren 192. artikuluan xedatutakoa betetzeko. 

